
Na osnovu člana 13. Zakona o principima lokalne samouprave u Federaciji BiH („Službene novine 
Federacije  BiH“ br.:49/06 i 51/09) i člana 19. stav (1), alineja 4. Statuta Općine Novo Sarajevo („Službene 
novine Kantona Sarajevo“ br.: 5/20 - Prečišćeni tekst i 20/20- Ispravka), Općinsko vijeće Novo Sarajevo, 
na sjednici održanoj dana  _________, donijelo je   
             
           -  NACRT  -  
 

ODLUKE 
O PODIZANJU SPOMENIKA NA PODRUČJU OPĆINE NOVO SARAJEVO 

 
Član 1. 

(Predmet Odluke) 
(1) Ovom Odlukom utvrđuje se izgradnja i postavljanje (u daljem tekstu: podizanje) spomenika na 
teritoriji općine Novo Sarajevo. 
(2) Spomenici iz stava (1) ovog člana mogu biti djelo likovne ili primjenjene umjetnosti - figura, 
poprsje, bista, reljef, spomen-ploča skulptura, spomen – kompleks, odnosno obilježje, spomen-česma i 
fontane, a koji su svojim sadržajem, estetskim izgledom i funkcionalnošću namijenjeni očuvanju uspomena. 
 

Član 2. 
(Spomenici) 

(1) Na teritoriji općine Novo Sarajevo pristupa se podizanju spomenika memorijalnog odnosno 
umjetničkog karaktera. 
(2) Spomenik se može podizati samo na površinama javne namjene. 
(3) Prilikom preciznog određenja mikro lokacije za podizanje spomenika iz stava (1) ovog člana 
nadležna služba Općine Novo Sarajevo provjerava:  
a) da li je predložena lokacija raspoloživa u skladu sa planskim dokumentom višeg reda,  
b) da li predložena lokacija odgovara mikro lokaciji sa prostornog i urbanističkog aspekta. 
 

Član 3. 
(Nosilac aktivnosti) 

Općina Novo Sarajevo će poduzeti sve aktivnosti neophodne za realizaciju i podizanje spomenika iz člana 
2. stav (1) ove Odluke. 
 

Član 4. 
(Finansiranje) 

Finansiranje spomenika iz člana 2. ove Odluke snosit će Općina Novo Sarajevo. 
 

Član 5. 
(Stupanje na snagu) 

Ova Odluka stupa na snagu osmog dana od dana objavljivanja u “Službenim novinama Kantona 
Sarajevo”. 

       PREDSJEDAVAJUĆI 
OPĆINSKOG VIJEĆA NOVO SARAJEVO 

Broj: 
Sarajevo,                          Mr.sci. Edison Pavlović 
 

 



O B R A Z L O Ž E NJ E 
 
I PRAVNI OSNOV 
Pravni osnov za donošenje Nacrta Odluke o podizanju spomenika na području Općine Novo Sarajevo 
sadržan je u članu 13. Zakona o principima lokalne samouprave u Federaciji BiH („Službene novine 
Federacije  BiH“ br.:49/06 i 51/09) i člana 19. stav (1), alineja 4. Statuta Općine Novo Sarajevo („Službene 
novine Kantona Sarajevo“ br.: 5/20 - Prečišćeni tekst i 20/20- Ispravka). 
 
II RAZLOZI ZA DONOŠENJE 
Poštujući podnesene inicijative udruženja i političkih subjekata podnijetih u sklopu Javne rasprave na Nacrt  
Budžeta za 2025. godinu, Općinska načelnica je pripremila Nacrt Odluke o podizanju spomenika na 
području općine Novo Sarajevo. 
 
Nacrtom Odluke o podizanju spomenika na području Općine Novo Sarajevo, utvrđeno je podizanje 
spomenika za koje su već poduzete prethodne radnje za podizanje istih, te novi spomenici za koje su 
podnesene inicijative političkih subjekata i građana podnijetih u sklopu Javne rasprave na Nacrt Budžeta 
za 2025. godinu. Dinamika realizacije i lokacija podizanja spomenika inicirana od strane udruženja, 
političkih subjekata utvrdit će se u skladu sa raspoloživim sredstvima u Budžetu Općine Novo Sarajevo. 
 
III OBRAZLOŽENJE PREDLOŽENIH RJEŠENJA 
Članom 1. definisan je predmet Odluke. 
Članom 2. definisan je karakter spomenika za koje će se pristupiti realizaciji podizanja, te uslovi i 
obaveze prilikom određivanja lokacije. 
Članom 3. definisani su nosioci aktivnosti na podizanju spomenika. 
Članom 4. definisano je finansiranje. 
Članom 5. definisano je stupanje na snagu. 
 
IV FINANSIJSKA SREDSTVA  
Sredstva u svrhu  podizanja spomenika planiraju se u budžetu Općine. Budžetom Općine Novo Sarajevo 
za 2025. godinu na ekonomskom kodu 821200, fond 03, obezbjeđena su sredstva u visini od  100.000,00 
KM za izgradnju spomen ploča i obilježja.  
 
 
 

OPĆINSKA NAČELNICA  
 
         Prof.dr. Benjamina Karić 
                                                                                                               




